
Te hāpai i ngā huringa pai i roto i te umanga ture
E pūmau ana te umanga ture ki ngā mātāpono o te kanorautanga me te whakaurunga, ā, me te 
āhukahuka i ngā tūāpapa tikanga-rua o Aotearoa. Ka whakapau kaha mātau ki te hiki ake i te 
wairua o te umanga ture hei kukume mai me te pupuri i te hunga whai pūmanawa, kia mārama ake 
me te whakatutuki i ngā hiahia o ngā kiritaki, me te whakaata i te pāpori ahurea-maha e mahi nei 
mātau. Ehara ko te whakapai ake i te kanorautanga me te whakaurunga te mea tika anake, he mea 
taketake kē ki te momoho me te toitū o te umanga ture. 

Ko te kaupapa matua o tēnei tūtohitanga he whakapai ake i te puritanga me te kaunuku whakamua 
o ngā wahine i roto i te umanga ture. Engari, e whānui ake ana te hāngai o ngā paiherenga tūtohinga 
maha ki te kanorautanga. Ka whakahaerehia he arotake i te tūtohi i roto i te rua tau me te tirotiro 
ki te whakauru mai i ētahi atu āhuatanga o te kanorautanga.

TŪTOHINGA IRA TANGATA ŌRITE

Ko ngā kaiwaitohu i tēnei tūtohinga ka:

1.	 Ārahi mai i runga
▷▷ 	ka tuku kawenga mō te whakatutuki i ngā paiherenga tūtohinga ki tētahi tangata taumata mātāmua

2.	 Hangaia he mahere ka whakatinana 
▷▷ whakatinanahia ngā whakangungutanga aukati haukume pokerehū mā ngā rōia katoa me 

ngā kaimahi hira me te tahuri ki te whakakore i te haukume kua kitea

▷▷ whakahaere i ngā ōtita utu ira tangata ā-tau me te tahuri ki te whakakore i te āputa utu ā-ira tangata 

▷▷ whakatītina me te tautoko i te mahi ngāwari hei āwhina i ngā rōia katoa kia tautika ai ngā 
kawenga mahi, whaiaro hoki

▷▷ arotake auau i ngā wāhi o ā rātau tikanga mā te tirohanga ira tangata ōrite me te whakaurunga, 
hei tauira, ngā tikanga rapu kaimahi, pupuri me te whakakake

▷▷ whakamahi i ngā tikanga whakamārama me te tohutohu tōkeke 

▷▷ whakapau kaha kia piki ake te ōritenga ā-ira tangata me te whakaurunga ki ngā tūranga ture matua 

3.	 Te ine i te anga whakamua
▷▷ kohikohi me te tuari me te New Zealand Law Society ngā tauira o ngā kaupapa whai kiko e 

pā ana ki te ira tangata ōrite me te whakaurunga e tino whai hua ai 

▷▷ 	te pūrongo mō te anga whakamua o ngā paiherenga tūtohinga i ia rua tau ki te New Zealand 
Law Society.

Ngā tuhipoka 

E rua ngā tau ki ngā kaiwaitohu i te tūtohinga hei whakatutuki i ngā paiherenga. 

Ngā kaimahi matua: ngā kaimahi i roto i tētahi whakahaere kei a rātau te mahi ki te rapu kaimahi, te pupuri me te whakakaketanga o ngā rōia.

Ngā tūranga ture matua: ngā pātui ōritenga me ngā tumuaki i roto i ngā ūmanga ture, rōia matua, kaitohutohu ture matua i te umanga pakihi.

